
ShreeSubramanya Sahasranama Stotram 
 

dhyānam । 

 
dhyāyēt ṣaṇmukha mindukōṭi sadṛśaṃ ratnaprabhā śōbhitaṃ 

bālārka dyuti ṣaṭkirīṭa vilasat kēyūra hārānvitam । 
karṇālambita kuṇḍala pravilasad gaṇḍasthalā śōbhitaṃ 

kāñchīkaṅkaṇa kiṅkiṇī ravayutaṃ śṛṅgāra sārōdayam ॥ 1 ॥ 

 

dhyāyē dīpsita siddhidaṃ śivasutaṃ śrīdvādaśākṣaṃ guhaṃ 

khēṭaṃ kukkuṭa maṅkuśaṃ cha varadaṃ pāśaṃ dhanuśchakrakam । 
vajraṃ śaktimasiṃ cha śūlamabhayaṃ dōrbhir dhṛtaṃ ṣhaṇmukhaṃ 

dēvaṃ chitra mayūra vahana gataṃ chitrāmba rālaṅkṛtam ॥ 2 ॥ 

 

stōtram । 

achintya śakti ranaghas tvakṣōbhyas tvaparājitaḥ । 

anāthavatsalō'mōghas tvaśōkō' pyajarō'bhayaḥ ॥ 1 ॥ 

 

atyudārō hyaghaharas tvagragaṇyō'drijāsutaḥ । 

anantamahimā'pārō'nantasaukhyapradō'vyayaḥ ॥ 2 ॥ 

 

anantamōkṣadō'nādi rapramēyō'kṣarō'chyutaḥ । 

akalmaṣō'bhirāmō'gradhuryaś chāmita vikramaḥ ॥ 3 ॥ 

anāthanāthō hyamalō hyapramattō' maraprabhuḥ । 

arindamō' khilādhāras tvaṇimādi guṇō'graṇīḥ ॥ 4 ॥ 

achañchalō'marastutyō hyakalaṅkō'mitāśanaḥ । 

agnibhūranavadyāṅgō hyadbhutō'bhīṣṭadāyakaḥ ॥ 5 ॥ 

 

atīndriyō'pramēyātmā hyadṛśyō'vyakta lakṣaṇaḥ । 

āpadvināśakas tvārya āḍhya āgama saṃstutaḥ ॥ 6 ॥ 

 

ārta saṃrakṣaṇas tvādya ānandas tvārya sēvitaḥ । 

āśritēṣṭārtha varada ānand yārta phalapradaḥ ॥ 7 ॥ 

 

āścharyarūpa ānanda āpannārti vināśanaḥ । 

ibhavaktrānujas tviṣṭa ibhāsura harātmajaḥ ॥ 8 ॥ 

 

itihāsa śruti stutya indrabhōga phalapradaḥ । 

iṣṭāpūrta phalaprāpti riṣṭēṣṭa varadāyakaḥ ॥ 9 ॥ 

 

ihāmutrēṣṭa phalada iṣṭadas tvindra vanditaḥ । 

īḍanīyas tvīśaputra īpsitārtha pradāyakaḥ ॥ 10 ॥ 

ītibhīti haraś chēḍya īṣaṇātraya varjitaḥ । 

udārakīrti rudyōgī chōtkṛṣṭōru parākramaḥ ॥ 11 ॥ 

utkṛṣṭa śakti rutsāha udāraś chōtsavapriyaḥ । 

ujjṛmbha udbhavaś chōgra udagraś chōgra lōchanaḥ ॥ 12 ॥ 

 

unmatta ugraśamana udvēgagh nōragēśvaraḥ । 

uruprabhāvaś chōdīrṇa umāputra udāradhīḥ ॥ 13 ॥ 

 

ūrdhvarētaḥsutas tūrdhvagatidas tūrja pālakaḥ । 

ūrjitas tūrdhvagastūrdhva ūrdhva lōkaika nāyakaḥ ॥ 14 ॥ 

 

ūrjāvā nūrjitōdāra ūrjitōrjita śāsanaḥ । 

ṛṣidēvagaṇa stutya ṛṇatraya vimōchanaḥ ॥ 15 ॥ 

 

ṛjurūpō hyṛjukara ṛjumārga pradarśanaḥ । 

ṛtambharō hyṛjuprīta ṛṣabhast vṛddhidast vṛtaḥ ॥ 16 ॥ 

 

lulitōd dhārakō lūtabhavapāśa prabhañjanaḥ । 

ēṇāṅkadhara satputra ēka ēnōvināśanaḥ ॥ 17 ॥ 

aiśvaryadaś chaindrabhōgī chaitihyaś chaindra vanditaḥ । 

ōjasvī chauṣadhisthāna mōjōdaś chaudanapradaḥ ॥ 18 ॥ 

audāryaśīla aumēya augra aunnatya dāyakaḥ । 

audārya auṣadhakara auṣadhaṃ chauṣadhākaraḥ ॥ 19 ॥ 

 

aṃśumān aṃśumālīḍya ambikā tanayō'nnadaḥ । 

andhakāri sutō'ndhatvahārī chāmbuja lōchanaḥ ॥ 20 ॥ 

 

astamāyō'marādhīśō hyaspaṣṭō' stōka puṇyadaḥ । 

astāmitrō' starūpaś chāskhalat sugati dāyakaḥ ॥ 21 ॥ 

 

kārtikēyaḥ kāmarūpaḥ kumāraḥ krauñchadāraṇaḥ । 

kāmadaḥ kāraṇaṃ kāmyaḥ kamanīyaḥ kṛpākaraḥ ॥ 22 ॥ 

 

kāñchanābhaḥ kāntiyuktaḥ kāmī kāmapradaḥ kaviḥ । 

kīrtikṛtkuk kuṭadharaḥ kūṭasthaḥ kuvalēkṣaṇaḥ ॥ 23 ॥ 

 

kuṅkumāṅgaḥ klamaharaḥ kuśalaḥ kukkuṭadhvajaḥ । 

kuśānu sambhavaḥ krūraḥ krūraghnaḥ kalitāpa hṛt ॥ 24 ॥ 

kāmarūpaḥ kalpataruḥ kāntaḥ kāmitadāyakaḥ । 

kalyāṇakṛt klēśanāśaḥ kṛpāḻuḥ karuṇākaraḥ ॥ 25 ॥ 

kaluṣaghnaḥ kriyāśaktiḥ kaṭhōraḥ kavachī kṛtī । 

kōmalāṅgaḥ kuśaprītaḥ kutsitaghnaḥ kalādharaḥ ॥ 26 ॥ 

 

khyātaḥ khēṭadharaḥ khaḍgī khaṭvāṅgī khalanigrahaḥ । 

khyātipradaḥ khēcharēśaḥ khyātēhaḥ khēcharastutaḥ ॥ 27 ॥ 

 

kharatāpaharaḥ svasthaḥ khēcharaḥ khēcharāśrayaḥ । 

khaṇḍēndu mauli tanayaḥ khēlaḥ khēchara pālakaḥ ॥ 28 ॥ 

 

khasthalaḥ khaṇḍitārkaścha khēcharījana pūjitaḥ । 

gāṅgēyō girijāputrō gaṇanā thānujō guhaḥ ॥ 29 ॥ 

 

gōptā gīrvāṇasaṃsēvyō guṇātītō guhāśrayaḥ । 

gatipradō guṇanidhiḥ gambhīrō girijātmajaḥ ॥ 30 ॥ 

 

gūḍharūpō gadaharō guṇādhīśō guṇāgraṇīḥ । 

gōdharō gahanō guptō garvaghnō guṇavardhanaḥ ॥ 31 ॥ 

guhyō guṇajñō gītijñō gatātaṅkō guṇāśrayaḥ । 

gadyapadya priyō guṇyō gōstutō gaganēcharaḥ ॥ 32 ॥ 

gaṇanīya charitraścha gataklēśō guṇārṇavaḥ । 

ghūrṇitākṣō ghṛṇinidhiḥ ghanagambhīra ghōṣaṇaḥ ॥ 33 ॥ 

 

ghaṇṭānāda priyō ghōṣō ghōrāghaugha vināśanaḥ । 

ghanānandō gharmahantā ghṛṇāvān ghṛṣṭi pātakaḥ ॥ 34 ॥ 

 

ghṛṇī ghṛṇākarō ghōrō ghōradaitya prahārakaḥ । 

ghaṭitaiśvarya sandōhō ghanārthō ghana saṅkramaḥ ॥ 35 ॥ 

 

chitrakṛch chitra varṇaścha chañchalaś chapala dyutiḥ । 

chinmayaś chitsvarūpaścha chirānandaś chirantanaḥ ॥ 36 ॥ 

 

chitrakēliś chitrataraś chintanīyaś chamatkṛtiḥ । 

chōraghnaś chaturaś chāruś chāmīkara vibhūṣaṇaḥ ॥ 37 ॥ 

 

chandrārka kōṭi sadṛśaś chandramauli tanūbhavaḥ । 

chāditāṅgaś chadmahantā chēditākhila pātakaḥ ॥ 38 ॥ 

chēdīkṛta tamaḥklēśaś chatrīkṛta mahāyaśāḥ । 

chāditā śēṣa santāpaś charitāmṛta sāgaraḥ ॥ 39 ॥ 

channa traiguṇya rūpaścha chātēhaś chinna saṃśayaḥ । 

chandōmayaś chandagāmī chinnapāśaś chaviś chadaḥ ॥ 40 ॥ 

 

jagaddhitō jagatpūjyō jagajjyēṣṭhō jaganmayaḥ । 

janakō jāhnavī sūnur jitāmitrō jagadguruḥ ॥ 41 ॥ 

 

jayī jitēndriyō jaitrō jarāmaraṇa varjitaḥ । 

jyōtirmayō jagannāthō jagajjīvō janāśrayaḥ ॥ 42 ॥ 

 

jagatsēvyō jagatkartā jagatsākṣī jagatpriyaḥ । 

jambhāri vandyō jayadō jagajjana manōharaḥ ॥ 43 ॥ 

 

jagadānanda janakō janajāḍyā pahārakaḥ । 

japākusuma saṅkāśō janalōchana śōbhanaḥ ॥ 44 ॥ 

 

janēśvarō jitakrōdhō janajanma nibarhaṇaḥ । 

jayadō jantu tāpaghnō jitadaitya mahāvrajaḥ ॥ 45 ॥ 

jitamāyō jitakrōdhō jitasaṅgō janapriyaḥ । 

jhañjhānila mahāvēgō jharitā śēṣapātakaḥ ॥ 46 ॥ 

jharjharīkṛta daityaughō jhallarī vādya sampriyaḥ । 

jñānamūrtir jñānagamyō jñānī jñāna mahānidhiḥ ॥ 47 ॥ 

 

ṭaṅkāra nṛtta vibhavaḥ ṭaṅka vajra dhvajāṅkitaḥ । 

ṭaṅkitākhila lōkaścha ṭaṅkitai nastamō raviḥ ॥ 48 ॥ 

 

ḍambara prabhavō ḍambhō ḍambō ḍamaruka priyaḥ । 

ḍamarōtkaṭa sannādō ḍimbharūpa svarūpakaḥ ॥ 49 ॥ 

 

ḍhakkānāda prītikarō ḍhālitāsura saṅkulaḥ । 

ḍhaukitāmara sandōhō ḍhuṇḍhivighnēśvarānujaḥ ॥ 50 ॥ 

 

tattvajñas tatvagas tīvras tapōrūpas tapōmayaḥ । 

trayīmayas trikālajñas trimūrtis triguṇātmakaḥ ॥ 51 ॥ 

 

tridaśēśas tārakāris tāpaghnas tāpasapriyaḥ । 

tuṣṭidas tuṣṭikṛt tīkṣṇas tapōrūpas trikālavit ॥ 52 ॥ 

stōtā stavyaḥ stavaprītaḥ stutiḥ stōtraṃ stutipriyaḥ । 

sthitaḥ sthāyī sthāpakaścha sthūla sūkṣma pradarśakaḥ ॥ 53 ॥ 

 

sthaviṣṭhaḥ sthaviraḥ sthūlaḥ sthānadaḥ sthairyadaḥ sthiraḥ । 

dāntō dayāparō dātā duritaghnō durāsadaḥ ॥ 54 ॥ 

 

darśanīyō dayāsārō dēvadēvō dayānidhiḥ । 

durādharṣō durvigāhyō dakṣō darpaṇa śōbhitaḥ ॥ 55 ॥ 

 

durdharō dānaśīlaścha dvādaśākṣō dviṣaḍbhujaḥ । 

dviṣaṭkarṇō dviṣaḍbāhur dīna santāpa nāśanaḥ ॥ 56 ॥ 

 

dandaśūkēśvarō dēvō divyō divyākṛtir damaḥ । 

dīrghavṛttō dīrghabāhur dīrghadṛṣṭir divaspatiḥ ॥ 57 ॥ 

 

daṇḍō damayitā darpō dēvasiṃhō dṛḍhavrataḥ । 

durlabhō durgamō dīptō duṣprēkṣyō divyamaṇḍanaḥ ॥ 58 ॥ 

 

durōdaraghnō duḥkhaghnō durārighnō diśāṃpatiḥ । 

durjayō dēvasēnēśō durjñēyō duratikramaḥ ॥ 59 ॥ 

dambhō dṛptaścha dēvarṣir daivajñō daiva chintakaḥ । 

dhurandharō dharmaparō dhanadō dhṛtivardhanaḥ ॥ 60 ॥ 

dharmēśō dharmaśāstrajñō dhanvī dharma parāyaṇaḥ । 

dhanādhyakṣō dhanapatir dhṛtimān dhūta kilbiṣaḥ ॥ 61 ॥ 

 

dharmahētur dharmaśūrō dharmakṛd dharmavid dhruvaḥ । 

dhātā dhīmān dharmachārī dhanyō dhuryō dhṛtavrataḥ ॥ 62 ॥ 

 

nityōtsavō nitya tṛptō nirlēpō niśchalātmakaḥ । 

niravadyō nirādhārō niṣkalaṅkō nirañjanaḥ ॥ 63 ॥ 

 

nirmamō nirahaṅkārō nirmōhō nirupadravaḥ । 

nityānandō nirātaṅkō niṣprapañchō nirāmayaḥ ॥ 64 ॥ 

 

niravadyō nirīhaścha nirdarśō nirmalātmakaḥ । 

nityānandō nirjarēśō niḥsaṅgō nigamastutaḥ ॥ 65 ॥ 

 

niṣkaṇṭakō nirālambō niṣpratyūhō nirudbhavaḥ । 

nityō niyata kalyāṇō nirvikalpō nirāśrayaḥ ॥ 66 ॥ 

nētā nidhirnaikarūpō nirākārō nadīsutaḥ । 

pulindakanyāramaṇaḥ purujit paramapriyaḥ ॥ 67 ॥ 

pratyakṣa mūrtiḥ pratyakṣaḥ parēśaḥ pūrṇa puṇyadaḥ । 

puṇyākaraḥ puṇyarūpaḥ puṇyaḥ puṇyaparāyaṇaḥ ॥ 68 ॥ 

 

puṇyōdayaḥ paraṃ jyōtiḥ puṇyakṛt puṇyavardhanaḥ । 

parānandaḥ parataraḥ puṇyakīrtiḥ purātanaḥ ॥ 69 ॥ 

 

prasannarūpaḥ prāṇēśaḥ pannagaḥ pāpanāśanaḥ । 

praṇatārti haraḥ pūrṇaḥ pārvatī nandanaḥ prabhuḥ ॥ 70 ॥ 

 

pūtātmā puruṣaḥ prāṇaḥ prabhavaḥ puruṣōttamaḥ । 

prasannaḥ paramaspaṣṭaḥ paraf paribṛḍhaf paraḥ ॥ 71 ॥ 

 

paramātmā parabrahma parārthaf priyadarśanaḥ । 

pavitraḥ puṣṭidaḥ pūrtif piṅgaḻaḥ puṣṭivardhanaḥ ॥ 72 ॥ 

 

pāpahārī pāśadharaf pramattāsura śikṣakaḥ । 

pāvanaf pāvakaf pūjyaf pūrṇānandaf parātparaḥ ॥ 73 ॥ 

puṣkalaḥ pravaraḥ pūrvaf pitṛbhaktaf purōgamaḥ । 

prāṇadaḥ prāṇi janakaf pradiṣṭaḥ pāvakōdbhavaḥ ॥ 74 ॥ 

 

parabrahma svarūpaścha paramaiśvarya kāraṇam । 

parardhidaḥ puṣṭikaraf prakāśātmā pratāpavān ॥ 75 ॥ 

 

prajñāparaḥ prakṛṣṭārthaḥ pṛthuḥ pṛthuparākramaḥ । 

phaṇīśvaraḥ phaṇivaraḥ phaṇāmaṇi vibhūṣaṇaḥ ॥ 76 ॥ 

 

phaladaḥ phalahastaścha phullāmbuja vilōchanaḥ । 

phaḍuchchāṭita pāpaughaḥ phaṇilōka vibhūṣaṇaḥ ॥ 77 ॥ 

 

bāhulēyō bṛhadrūpō baliṣṭhō balavān balī । 

brahmēśa viṣṇurūpaścha buddhō buddhimatāṃ varaḥ ॥ 78 ॥ 

 

bālarūpō brahmagarbhō brahmachārī budhapriyaḥ । 

bahuśrutō bahumatō brahmaṇyō brāhmaṇapriyaḥ ॥ 79 ॥ 

 

balapramathanō brahmā bahurūpō bahupradaḥ । 

bṛhadbhānu tanūdbhūtō bṛhatsēnō bilēśayaḥ ॥ 80 ॥ 

bahubāhur balaśrīmān bahudaitya vināśakaḥ । 

biladvā rāntarālasthō bṛhachchakti dhanurdharaḥ ॥ 81 ॥ 

 

 

bālārka dyutimān bālō bṛhadvakṣā bṛhaddhanuḥ । 

bhavyō bhōgīśvarō bhāvyō bhavanāśō bhavapriyaḥ ॥ 82 ॥ 

 

bhaktigamyō bhayaharō bhāvajñō bhaktasupriyaḥ । 

bhuktimuktipradō bhōgī bhagavān bhāgyavardhanaḥ ॥ 83 ॥ 

 

bhrājiṣṇurbhāvanō bhartā bhīmō bhīmaparākramaḥ । 

bhūtidō bhūtikṛd bhōktā bhūtātmā bhuvanēśvaraḥ ॥ 84 ॥ 

 

bhāvakō bhīkarō bhīṣmō bhāvakēṣṭō bhavōdbhavaḥ । 

bhavatāpa praśamanō bhōgavān bhūtabhāvanaḥ ॥ 85 ॥ 

 

bhōjyapradō bhrāntināśō bhānumān bhuvanāśrayaḥ । 

bhūribhōgapradō bhadrō bhajanīyō bhiṣagvaraḥ ॥ 86 ॥ 

 

mahāsēnō mahōdārō mahāśaktirmahādyutiḥ । 

mahābuddhir mahāvīryō mahōtsāhō mahābalaḥ ॥ 87 ॥ 

mahābhōgī mahāmāyī mēdhāvī mēkhalī mahān । 

munistutō mahāmānyō mahānandō mahāyaśāḥ ॥ 88 ॥ 

 

mahōrjitō mānanidhir manōratha phalapradaḥ । 

mahōdayō mahāpuṇyō mahābala parākramaḥ ॥ 89 ॥ 

 

mānadō matidō mālī muktāmālā vibhūṣaṇaḥ । 

manōharō mahāmukhyō mahardhir mūrtimānmuniḥ ॥ 90 ॥ 

 

mahōttamō mahōpāyō mōkṣadō maṅgaḻapradaḥ । 

mudākarō muktidātā mahābhōgō mahōragaḥ ॥ 91 ॥ 

 

yaśaskarō yōgayōnir yōgiṣṭhō yamināṃ varaḥ । 

yaśasvī yōgapuruṣō yōgyō yōganidhiryamī ॥ 92 ॥ 

 

yatisēvyō yōgayuktō yōgavidyōgasiddhidaḥ । 

yantrō yantrī cha yantrajñō yantravān yantravāhakaḥ ॥ 93 ॥ 

 

yātanārahitō yōgī yōgīśō yōgināṃ varaḥ । 

ramaṇīyō ramyarūpō rasajñō rasabhāvanaḥ ॥ 94 ॥ 

rañjanō rañjitō rāgī ruchirō rudrasambhavaḥ । 

raṇapriyō raṇōdārō rāgadvēṣa vināśanaḥ ॥ 95 ॥ 

ratnārchī ruchirō ramyō rūpalāvaṇya vigrahaḥ । 

ratnāṅgada dharō ratna bhūṣaṇō ramaṇīyakaḥ ॥ 96 ॥ 

 

ruchikṛd rōchamānaścha rañjitō rōganāśanaḥ । 

rājīvākṣō rājarājō raktamāl yānulēpanaḥ ॥ 97 ॥ 

 

rājadvēdāgama stutyō rajaḥsattva guṇānvitaḥ । 

rajanīśa kalāramyō ratnakuṇḍala maṇḍitaḥ ॥ 98 ॥ 

 

ratnasanmauli śōbhāḍhyō raṇanmañjīra bhūṣaṇaḥ । 

lōkaika nāthō lōkēśō lalitō lōkanāyakaḥ ॥ 99 ॥ 

 

lōkarakṣō lōkaśikṣō lōkalōchana rañjitaḥ । 

lōkabandhur lōkadhātā lōkatraya mahāhitaḥ ॥ 100 ॥ 

 

lōkachūḍāmaṇir lōkavandyō lāvaṇya vigrahaḥ । 

lōkādhyakṣastu līlāvānlōkōttara guṇānvitaḥ ॥ 101 ॥ 

variṣṭhō varadō vaidyō viśiṣṭō vikramō vibhuḥ । 

vibudhāgracharō vaśyō vikalpa parivarjitaḥ ॥ 102 ॥ 

vipāśō vigatātaṅkō vichitrāṅgō virōchanaḥ । 

vidyādharō viśuddhātmā vēdāṅgō vibudhapriyaḥ ॥ 103 ॥ 

 

vachaskarō vyāpakaścha vijñānī vinayānvitaḥ । 

vidvattamō virōdhighnō vīrō vigata rāgavān ॥ 104 ॥ 

 

vītabhāvō vinītātmā vēdagarbhō vasupradaḥ । 

viśvadīptir viśālākṣō vijitātmā vibhāvanaḥ ॥ 105 ॥ 

 

vēdavēdyō vidhēyātmā vītadōṣaścha vēdavit । 

viśvakarmā vītabhayō vāgīśō vāsavārchitaḥ ॥ 106 ॥ 

 

vīradhvaṃsō viśvamūrtir viśvarūpō varāsanaḥ । 

viśākhō vimalō vāgmī vidvān vēdadharō vaṭuḥ ॥ 107 ॥ 

 

vīrachūḍāmaṇir vīrō vidyēśō vibudhāśrayaḥ । 

vijayī vinayī vēttā varīyān virajā vasuḥ ॥ 108 ॥ 

vīraghnō vijvarō vēdyō vēgavān vīryavān vaśī । 

varaśīlō varaguṇō viśōkō vajradhārakaḥ ॥ 109 ॥ 

śarajanmā śaktidharaḥ śatrughnaḥ śikhivāhanaḥ । 

śrīmān śiṣṭaḥ śuchiḥ śuddhaḥ śāśvataḥ śrutisāgaraḥ ॥ 110 ॥ 

 

śaraṇyaḥ śubhadaḥ śarma śiṣṭēṣṭaḥ śubhalakṣaṇaḥ । 

śāntaḥ śūladharaḥ śrēṣṭhaḥ śuddhātmā śaṅkaraḥ śivaḥ ॥ 111 ॥ 

 

śitikaṇṭhātmajaḥ śūraḥ śāntidaḥ śōkanāśanaḥ । 

ṣāṇmāturaḥ ṣaṇmukhaścha ṣaḍguṇaiśvarya saṃyutaḥ ॥ 112 ॥ 

 

ṣaṭchakrasthaḥ ṣaḍūrmighnaḥ ṣaḍaṅga śrutipāragaḥ । 

ṣaḍbhāva rahitaḥ ṣaṭkaḥ ṣaṭshāstra smṛtipāragaḥ ॥ 113 ॥ 

 

ṣaḍvargadātā ṣaḍgrīvaḥ ṣaḍarighnaḥ ṣaḍāśrayaḥ । 

ṣaṭkirīṭadharaḥ śrīmān ṣaḍādhāraścha ṣaṭkramaḥ ॥ 114 ॥ 

 

ṣaṭkōṇa madhyanilayaḥ ṣaṇḍatva parihārakaḥ । 

sēnānīḥ subhagaḥ skandaḥ surānandaḥ satāṃ gatiḥ ॥ 115 ॥ 

subrahmaṇyaḥ surādhyakṣaḥ sarvajñaḥ sarvadaḥ sukhī । 

sulabhaḥ siddhidaḥ saumyaḥ siddhēśaḥ siddhisādhanaḥ ॥ 116 ॥ 

siddhārthaḥ siddhasaṅkalpaḥ siddhasādhuḥ surēśvaraḥ । 

subhujaḥ sarvadṛksākṣī suprasādaḥ sanātanaḥ ॥ 117 ॥ 

 

sudhāpatiḥ svayañjyōtiḥ svayambhūḥ sarvatōmukhaḥ । 

samarthaḥ satkṛtiḥ sūkṣmaḥ sughōṣaḥ sukhadaḥ suhṛt ॥ 118 ॥ 

 

suprasannaḥ suraśrēṣṭhaḥ suśīlaḥ satyasādhakaḥ । 

sambhāvyaḥ sumanāḥ sēvyaḥ sakalāgama pāragaḥ ॥ 119 ॥ 

 

suvyaktaḥ sachchidānandaḥ suvīraḥ sujanāśrayaḥ । 

sarvalakṣaṇa sampannaḥ satyadharma parāyaṇaḥ ॥ 120 ॥ 

 

sarvadēvamayaḥ satyaḥ sadā mṛṣṭānna dāyakaḥ । 

sudhāpī sumatiḥ satyaḥ sarvavighna vināśanaḥ ॥ 121 ॥ 

 

sarvaduḥkha praśamanaḥ sukumāraḥ sulōchanaḥ । 

sugrīvaḥ sudhṛtiḥ sāraḥ surārādhyaḥ suvikramaḥ ॥ 122 ॥ 

surārighnaḥ svarṇavarṇaḥ sarparājaḥ sadā śuchiḥ । 

saptārchirbhūḥ suravaraḥ sarvāyudhaviśāradaḥ ॥ 123 ॥ 

hasti charmāmbara sutō hastivāhana sēvitaḥ । 

hastachitrāyudha dharō hṛtāghō hasitānanaḥ ॥ 124 ॥ 

 

hēmabhūṣō haridvarṇō hṛṣṭidō hṛṣṭivardhanaḥ । 

hēmādribhid dhaṃsarūpō huṅkāra hata kilbiṣaḥ ॥ 125 ॥ 

himādrijātā tanujō harikēśō hiraṇmayaḥ । 

hṛdyō hṛṣṭō harisakhō haṃsō haṃsagatir haviḥ ॥ 126 ॥ 

 

hiraṇyavarṇō hitakṛd dharṣadō hēma bhūṣaṇaḥ । 

harapriyō hitakarō hatapāpō harōdbhavaḥ ॥ 127 ॥ 

 

kṣēmadaḥ kṣēmakṛt kṣēmyaḥ kṣētrajñaḥ kṣāmavarjitaḥ । 

kṣētrapālaḥ kṣamādhāraḥ kṣēmakṣētraḥ kṣamākaraḥ ॥ 128 ॥ 

 

kṣudraghnaḥ kṣāntidaḥ kṣēmaḥ kṣitibhūṣaḥ kṣamāśrayaḥ । 

kṣālitāghaḥ kṣitidharaḥ kṣīṇasaṃrakṣaṇa kṣamaḥ ॥ 129 ॥ 

 

kṣaṇabhaṅgura sannaddha ghanaśōbhi kapardakaḥ । 

kṣitibhṛnnātha tanayā mukha paṅkaja bhāskaraḥ ॥ 130 ॥ 

kṣatāhitaḥ kṣaraḥ kṣantā kṣatadōṣaḥ kṣamānidhiḥ । 

kṣapitākhila santāpaḥ kṣapānātha samānanaḥ ॥ 131 ॥ 

 

phalaśruti । 

 

iti nāmnāṃ sahasrāṇi ṣaṇmukhasya cha nārada । 

yaḥ paṭhēch chṛṇuyādvāpi bhaktiyuktēna chētasā ॥ 1 ॥ 

 

sa sadyō muchyatē pāpairmanōvākkāya sambhavaiḥ । 

āyurvṛddhikaraṃ puṃsāṃ sthairya vīryavivardhanam ॥ 2 ॥ 

 

vākyēnaikēna vakṣyāmi vāñChitārthaṃ prayachChati । 

tasmāt sarvātmanā brahman niyamēna japētsudhīḥ ॥ 3 ॥ 

 

iti skandapurāṇē īśvaraprōktē brahmanāradasaṃvādē śrī subrahmaṇya 

sahasranāma stōtram । 

 


